
Annotatsiya. Maqolada hududlarda jalb etilayotgan va oʻzlashtirilgan investitsiyalar samaradorligini 
baholashning milliy amaliyoti va xorijiy uslubiy maktablari qiyosiy tahlil qilingan. “Resurs → jarayon 
→ natija → samara” mantiqiga asoslangan kompleks uslubiyot taklif etilgan. U xususiy samaradorlik 
koʻrsatkichlarini, panel regressiyani, maʼlumotlarni oʻrab olish tahlilini (DEA), Malmquist unumdorlik 
indeksini va integral indeksni birlashtiradi. Yalpi hududiy mahsulot tuman darajasida eʼlon 
qilinmagani uchun natija koʻrsatkichi sifatida budjet daromadlari olingan. Toshkent viloyatining 22 
ta shahar va tumani boʻyicha 2020–2025-yillar maʼlumotlarida oʻtkazilgan aprobatsiyada investitsiya 
ulushini aks ettiruvchi IPI indeksi bilan integral samaradorlik indeksi oʻrtasida kuchli teskari 
bogʻliqlik aniqlandi (Spearman ρ = −0,775). 22 ta hududdan 11 tasi DEA samarador chegarasida 
joylashdi (oʻrtacha samaradorlik 0,941). Malmquist indeksi boʻyicha unumdorlik oʻsishi asosan 
texnologik siljish hisobiga shakllangan. 
Kalit so‘zlar: investitsiyalar samaradorligi, IPI indeksi, ICOR, DEA, Malmquist indeksi, integral indeks, 
budjet daromadlari, Toshkent viloyati. 
 
Аннотация. В статье проведён сравнительный анализ национальной практики и зарубежных 
методологических школ оценки эффективности привлекаемых и освоенных инвестиций в 
регионах. Предложена комплексная методика, основанная на логике «ресурс → процесс → 
результат → эффект». Она объединяет частные показатели эффективности, панельную 
регрессию, анализ среды функционирования (DEA), индекс производительности Малмквиста 
и интегральный индекс. Поскольку валовой региональный продукт на уровне районов не 
публикуется, в качестве результирующего показателя использованы доходы бюджета. 
Апробация проведена на данных 22 городов и районов Ташкентской области за 2020–2025 гг. 
Выявлена сильная обратная связь между индексом IPI, отражающим долю инвестиций, и 
интегральным индексом эффективности (ρ Спирмена = −0,775). 11 из 22 территорий 
находятся на границе эффективности DEA (средняя эффективность 0,941). По индексу 
Малмквиста рост производительности сформирован преимущественно за счёт 
технологического сдвига. 
Ключевые слова: эффективность инвестиций, индекс IPI, ICOR, DEA, индекс Малмквиста, 
интегральный индекс, доходы бюджета, Ташкентская область. 
 

Abstract. The article compares national practice with foreign methodological schools for assessing the 
efficiency of attracted and utilised investment in regions. It proposes a comprehensive methodology 
based on the logic “resource → process → result → effect”. The methodology combines partial 
efficiency indicators, panel regression, data envelopment analysis (DEA), the Malmquist productivity 
index and a composite index. Because gross regional product is not published at district level, budget 
revenue is used as the output indicator. The methodology is tested on data for 22 cities and districts 
of Tashkent region for 2020–2025. A strong negative association is found between the IPI index, 
which reflects the investment share, and the composite efficiency index (Spearman ρ = −0.775). 
Eleven of the 22 units lie on the DEA efficiency frontier (mean efficiency 0.941). According to the 
Malmquist index, productivity growth was driven mainly by technological change. 
Keywords: investment efficiency, IPI index, ICOR, DEA, Malmquist index, composite index, budget 
revenue, Tashkent region. 

KIRISH 
Mamlakat iqtisodiyotiga yiliga yuzlab trillion soʻm investitsiyalar 

yoʻnaltirilmoqda [1], “Oʻzbekiston — 2030” strategiyasida esa kelgusi yillarda 
ham bundan kam boʻlmagan hajmdagi mablagʻlarni safarbar etish nazarda 
tutilgan [2; 3]. Asosiy kapitalga investitsiyalar iqtisodiy oʻsishning bevosita 
manbai hisoblanadi. Biroq ularning hudud iqtisodiyotiga real taʼsiri nafaqat 
hajmiga, balki erishilgan yakuniy natijalarga — davlat daromadlari, bandlik va 
ishlab chiqarish oʻsishiga ham bogʻliq. Shu sababli jalb etilayotgan va 
oʻzlashtirilgan investitsiyalar samaradorligini baholash dolzarb ilmiy-amaliy 
vazifaga aylanmoqda. 

Amaldagi baholash amaliyotida bir qator kamchiliklar mavjud: 
investitsiyalar koʻpincha faqat hajm koʻrsatkichlari asosida tahlil qilinadi; alohida 
koʻrsatkichlarga (masalan, faqat budjet daromadlariga) eʼtibor qaratilishi 
hududlarni bir tomonlama baholashga olib keladi; hududlarni taqqoslash uchun 
yaxlit va uslubiy asoslangan vosita yetishmaydi; dinamik oʻzgarishlar alohida 
tahlil qilinmaydi. 

Tadqiqotning maqsadi — hududlarda investitsiyalar samaradorligini 
resurslar va natijalarga nisbatan bir vaqtda, hududlararo qiyosiy va dinamik 
jihatdan baholash imkonini beruvchi kompleks uslubiyotni ishlab chiqish hamda 
uni Toshkent viloyati shahar va tumanlari misolida aprobatsiyadan oʻtkazish. 
Uslubiyotga har tomonlamalik, taqqoslanuvchanlik, davriylik, ilmiy asoslanganlik 
va amaliylik talablari qoʻyildi. 

 
MAVZUGA OID ADABIYOTLAR SHARHI 
Oʻzbekistonda investitsiyalar samaradorligini baholash asosan Vazirlar 

Mahkamasi huzuridagi Makroiqtisodiy va hududiy tadqiqotlar instituti 
tomonidan Milliy statistika qoʻmitasining rasmiy maʼlumotlari asosida amalga 
oshiriladi [4]. Institut hududlarda investitsiyalarni jalb qilish samaradorligi 
indeksini (IPI) joriy etgan. Bu indeks hudud investitsiyalari ulushining uning 
respublika iqtisodiyotidagi ulushiga mosligini koʻrsatadi: 

௞ܫܲܫ   =  ூೖ  / ூೝ೐ೞ೛
௒ೖ  / ௒ೝ೐ೞ೛

        (1) 

bunda Ik va Iresp — k-hududda va respublikada oʻzlashtirilgan investitsiyalar; 
Yk va Yresp — hududning iqtisodiy natijasi (viloyatlar uchun yalpi hududiy 
mahsulot) va respublika yalpi ichki mahsuloti. Indeksning 1 dan yuqori qiymati 
hududga uning iqtisodiy salmogʻiga nisbatan koʻproq investitsiya kelayotganini, 1 
dan pastligi esa investitsion jozibadorlikni oshirish zarurligini bildiradi. IPI sodda, 
tushunarli va rasmiy statistika bilan toʻliq taʼminlangan. Biroq u 
investitsiyalarning faqat miqdor jihatini aks ettiradi va sarflangan kapital evaziga 
qanday natija olinayotganini oʻlchamaydi. 

Jahon ilmiy adabiyotida investitsiyalar samaradorligini baholashning bir 
necha uslubiy maktablari shakllangan. Birinchisi — Xarrod–Domar oʻsish modeli 
[5; 6] zaminida shakllangan qoʻshimcha kapital–mahsulot nisbati (ICOR) 

yondashuvi. U bir birlik qoʻshimcha mahsulot uchun zarur investitsiya miqdorini 
oʻlchaydi: 

= ܴܱܥܫ   ௱௄
௱௒

 ≈  ூ೟
௒೟ ି ௒೟షభ

        (2) 
Ikkinchisi — ishlab chiqarish funksiyalari va ekonometrik modellashtirish. 

Kobb–Duglas funksiyasi [7] kapital va mehnatning natijaga elastikligini 
baholaydi, panel regressiya esa [8–10] koʻp hudud va yillar kesimida 
investitsiyalar bilan natijalar oʻrtasidagi bogʻliqlikni aniqlaydi: 

 ܻ = ܣ  · ఈܭ · ఉܮ · ݁௨         (3) 
Uchinchisi — A. Charnes, W. Cooper va E. Rhodes [11] tomonidan taklif 

etilgan maʼlumotlarni oʻrab olish tahlili (Data Envelopment Analysis, DEA). U bir 
necha kirish (resurs) va chiqish (natija) koʻrsatkichlariga ega qaror qabul qiluvchi 
birliklarning (DMU) nisbiy texnik samaradorligini chiziqli dasturlash orqali 
baholaydi. CCR modeli miqyosga doimiy qaytim (CRS) sharoitida quyidagicha 
yoziladi: 

௢ߠ ݔܽ݉   =  ∑ೝ௨ೝ௬ೝ೚
∑೔௩೔௫೔೚

,   
∑ೝ௨ೝ௬ೝೕ
∑೔௩೔௫೔ೕ

 ≤  1, ௥ݑ , ௜ݒ  ≥  0          (4) 

bunda yro va xio — baholanayotgan birlikning chiqish va kirish 
koʻrsatkichlari; ur, vi — optimallashtiriladigan vaznlar. R. Banker va 
hammualliflarning BCC modeli [12] miqyosga oʻzgaruvchan qaytim (VRS) 
sharoitida sof texnik samaradorlikni hisoblaydi. Ularning nisbati miqyos 
samaradorligini beradi: 

= ܧܵ   ఏ಴಴ೃ
ఏಳ಴಴

         (5) 
Toʻrtinchisi — ikki bosqichli DEA–Tobit yondashuvi. Unda DEA ballari 

ikkinchi bosqichda Tobit regressiyasi [13] yordamida omillar (moliyalashtirish 
manbalari, inson kapitali, ochiqlik) bilan izohlanadi. Bu yondashuv Xitoy 
hududlari investitsiya samaradorligini baholashda keng qoʻllanilgan [14]. 
Beshinchisi — R. Färe va hammualliflar [15] ishlab chiqqan Malmquist umumiy 
omilli unumdorlik indeksi. U samaradorlik dinamikasini texnik samaradorlik 
oʻzgarishi (EC) va texnologik oʻzgarish (TC) qismlariga ajratadi: 

௧ାଵܯ   =  ቀ஽
೟(௫೟శభ,௬೟శభ)
஽೟(௫೟,௬೟)

· ஽
೟శభ(௫೟శభ,௬೟శభ)
஽೟శభ(௫೟,௬೟)

ቁ
ଵ/ଶ

 = ܥܧ  ·  (6)       ܥܶ
Oltinchisi — koʻp mezonli integral baholash. Unda normallashtirilgan 

koʻrsatkichlar vaznli yigʻindi yoki geometrik oʻrtacha orqali yagona indeksga 
birlashtiriladi, vaznlar esa ekspert soʻrovi yoki entropiya usulida aniqlanadi [16; 
17]. Usullarning qiyosiy tavsifi 1-jadvalda keltirilgan. 

Xorijiy amaliyot yakka nisbiy koʻrsatkichlardan koʻp omilli noparametrik 
(DEA), dinamik (Malmquist) va ekonometrik usullarning uygʻunlashuviga 
oʻtganini koʻrsatadi. Oʻzbekistonda investitsiyalar statistikasi boʻyicha tadqiqotlar 
[18] va hududlar rivojlanishini kompleks baholash uchun indikatorlarni tanlash 
usullari [19; 20] ishlab chiqilgan. Biroq tuman va shahar darajasida resurslar va 
natijalarni bir vaqtda hisobga oluvchi, dinamik va statistik asoslangan baholash 
tizimli qoʻllanilmaydi. Mazkur boʻshliq xorijiy tajribani milliy sharoitga 
moslashtirish zaruratini koʻrsatadi. 

1-jadval 
Investitsiyalar samaradorligini baholash usullarining qiyosiy tahlili 

Usul Imkoniyatlari Afzalliklari Cheklovlari 

Budjet qaytimi va 
investitsiya sigʻimi 

Kapital unumdorligi va 
talabchanligi 

Sodda, statistik 
maʼlumotlar bilan 

taʼminlangan 

Yakka omilli, dinamikani 
koʻrsatmaydi 

ICOR (Xarrod–Domar) Oʻsish uchun investitsiya 
“narxi” Rejalashtirish uchun qulay 

Natija oʻzgarishi va lag 
tanloviga sezgir; ΔY < 0 da 

maʼnosini yoʻqotadi 

IPI indeksi Investitsiya ulushi va 
iqtisodiy salmoq mosligi 

Hududlararo qiyoslash, 
amaldagi milliy amaliyot 

Faqat miqdorni aks 
ettiradi, sifatni 

oʻlchamaydi 

Panel regressiya, ishlab 
chiqarish funksiyasi 

Bogʻliqlik va elastiklik 
bahosi 

Statistik asoslangan, 
omillarni ajratadi 

Maʼlumotlar sifatiga 
talabchan, endogenlik 

xavfi 

DEA (CCR/BCC) Koʻp kirish–chiqishli 
nisbiy samaradorlik 

Noparametrik, koʻp omilli, 
benchmark beradi 

Tasodifiy xatoni 
ajratmaydi, 

chetlanishlarga sezgir 

Malmquist indeksi Unumdorlik dinamikasi 
(TFP) EC va TC ga ajratadi Panel maʼlumotlar va 

doimiy narxlar talab qiladi 
 

Manba: ilmiy-amaliy manbalar tahlili asosida muallif tomonidan tuzilgan. 
 

TADQIQOT METODOLOGIYASI 
Taklif etilayotgan uslubiyot “resurs → jarayon → natija → samara” mantiqiga 

asoslanadi. Hududga yoʻnaltirilgan investitsiyalar, asosiy fondlar va band aholi 
resurs (kirish), budjet daromadlari, sanoat mahsuloti va yangi ish oʻrinlari esa 
natija (chiqish) sifatida qaraladi. Natija koʻrsatkichi sifatida budjet 
daromadlarining tanlanishi uslubiy zaruratdan kelib chiqadi.  

 
Manba: milliy va xorijiy ilmiy yondashuvlar asosida muallif tomonidan ishlab chiqilgan. 

1-rasm. Investitsiyalar samaradorligini baholash uslubiyotining 
indikatorlar tizimi 

Yalpi hududiy mahsulot Oʻzbekistonda faqat viloyatlar kesimida eʼlon 

qilinadi, budjet daromadlari esa har bir maʼmuriy birlik boʻyicha qayd etiladi. 
Markaziy transfertlar taʼsirini kamaytirish uchun imkon qadar mahalliy 
budjetning oʻz daromadlari (soliq va soliqsiz tushumlar) olinadi. Tuman 
darajasida (1) formuladagi Y ham budjet daromadlari bilan almashtiriladi. 
Indikatorlar tizimi uch blokdan iborat (1-rasm). 

Uslubiyot besh ketma-ket bosqichdan iborat. 
1-bosqich. Panel maʼlumotlar bazasi shakllantiriladi va koʻrsatkichlar min–

max usulida [0; 1] oraligʻiga normallashtiriladi. “Oʻsishi ijobiy” koʻrsatkichlar 
uchun (7a), “pasayishi ijobiy” koʻrsatkichlar (investitsiya sigʻimi, ICOR) uchun 
(7b) formula qoʻllaniladi: 

௜௝ݖ   =  
௫೔ೕ ି ௠௜௡ ௫ೕ

௠௔௫ ௫ೕ ି ௠௜௡ ௫ೕ
௜௝ݖ   ,  =  

௠௔௫ ௫ೕ ି ௫೔ೕ
௠௔௫ ௫ೕ ି ௠௜௡ ௫ೕ

      (7a, 7b) 

ICOR manfiy boʻlgan holatlarda (natija kamaygan, ΔBD < 0) koʻrsatkich 
iqtisodiy maʼnosini yoʻqotadi. Shu sababli bunday hududlarga ICOR boʻyicha eng 
past normallashtirilgan qiymat (z = 0) beriladi yoki ular uchun kapital qaytimi 
(ΔBD / I) qoʻllaniladi. 

2-bosqich. Har bir hudud va yil uchun xususiy samaradorlik koʻrsatkichlari 
hisoblanadi (2-jadval). Ular tavsifiy tahlil asosini tashkil etadi va hududlararo 
tafovutlarni dastlabki aniqlashga xizmat qiladi. 

2-jadval 
Xususiy samaradorlik koʻrsatkichlari 

Koʻrsatkich Formula Iqtisodiy mazmuni (yoʻnalishi) 

Budjet qaytimi BD / F 1 soʻm asosiy fondga toʻgʻri keladigan budjet 
daromadi (↑) 

Investitsiya sigʻimi I / BD 1 soʻm budjet daromadiga sarϐlangan 
investitsiya (↓) 

Kapital qaytimi ΔBD / I 1 soʻm investitsiyaga toʻgʻri keladigan daromad 
oʻsishi (↑) 

ICOR I / ΔBD 1 soʻm daromad oʻsishi uchun zarur investitsiya 
(↓) 

Jon boshiga investitsiya I / POP Investitsiya bilan taʼminlanganlik (↑) 

Xorijiy investitsiyalar ulushi FDI / I Investitsiyalar tarkibida xorijiy kapital salmogʻi 
(↑) 

Ish oʻrni yaratish samaradorligi JOB / I 1 mlrd soʻm investitsiyaga toʻgʻri keladigan 
yangi ish oʻrinlari (↑) 

Bandlik budjet samarasi BD / L 1 band kishiga toʻgʻri keladigan budjet 
daromadi (↑) 

 

Izoh: ↑ — oʻsishi ijobiy, ↓ — pasayishi ijobiy. Manba: muallif ishlanmasi. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

613 

 
3-bosqich. Investitsiyalar bilan natijalar oʻrtasidagi bogʻliqlik korrelyatsion-

regression tahlil, Kobb–Duglas funksiyasi (3) va panel regressiya orqali 
baholanadi. Endogenlikni yumshatish uchun investitsiyalar lagli qiymatda 
kiritiladi: 

௜௧ܦܤ ݈݊   = ଴ߚ   + ௜,௧ିଵܫ ݈݊ ଵߚ   + ௜௧ܨ ݈݊ ଶߚ   + ௜௧ܮ ݈݊ ଷߚ   + ௜ߤ   +  ௜௧ (8)ߝ 
bunda μi — hududiy individual effekt; εit — tasodifiy xato. Qatʼiy (FE) va 

tasodifiy (RE) effektlar modellari orasidan tanlov Xausman testi [21] asosida 
amalga oshiriladi, geteroskedastiklik va avtokorrelyatsiya tekshiriladi, zarur 
hollarda tizimli GMM [22] qoʻllaniladi. Quyidagi gipotezalar tekshiriladi: H1 — 
investitsiyalar budjet daromadlariga statistik ahamiyatli musbat taʼsir koʻrsatadi 
(β1 > 0); H2 — investitsiyalarning chegaraviy unumdorligi hududlar boʻyicha bir 
xil emas; H3 — yuqori investitsiya hajmi (IPI) yuqori samaradorlikni 
kafolatlamaydi; H4 — umumiy omilli unumdorlik oʻsishi asosan texnik 
samaradorlik (EC) emas, balki texnologik siljish (TC) hisobiga shakllanadi. 

4-bosqich. Har bir hudud DMU sifatida qaraladi. Kirishlar — investitsiyalar 
(I), asosiy fondlar (F), band aholi (L); chiqishlar — budjet daromadlari (BD), 
sanoat mahsuloti (VAL), yangi ish oʻrinlari (JOB). Kirishga yoʻnaltirilgan CCR va 
BCC modellari (4)–(5) va Malmquist indeksi (6) hisoblanadi. DMU soni kirish va 
chiqishlar yigʻindisidan kamida uch barobar koʻp boʻlishi qoidasiga [23] amal 
qilindi (22 ≥ 3·6). Natijalarning barqarorligi butstrep DEA [24] orqali tekshiriladi. 
Dinamik tahlil uchun qiymat koʻrsatkichlari Milliy statistika qoʻmitasining 
deflyatorlari yordamida 2020-yil narxlariga keltirildi. 

5-bosqich. Normallashtirilgan xususiy koʻrsatkichlar va DEA bali integral 
indeksga birlashtiriladi: 

௜௡௧,௜ܫ   =  ∑௞ݓ௞ݖ௜௞,   ∑௞ݓ௞  =  1          (9) 
Vaznlar ekspert soʻrovi va entropiya usuli natijalarining oʻrtachasi sifatida 

aniqlanadi. Entropiya usulida koʻrsatkichning hududlar boʻyicha variatsiyasi 
qanchalik yuqori boʻlsa, unga shunchalik katta vazn beriladi [16; 25]: 

 ݁௞  =  −  ଵ
௟௡ ௡

∑ ௜௞௡݌ ݈݊ ௜௞݌
௜ୀଵ ௞ݓ   ,  =  ଵ ି ௘ೖ

∑ೖ(ଵ ି ௘ೖ)          (10) 
bunda pik — i-hududning k-koʻrsatkich boʻyicha ulushi; n — hududlar soni. 

Integral indeks asosida hududlar uch klasterga ajratiladi: A — yuqori samarali (Iint 
≥ 0,66), B — oʻrta samarali (0,33 ≤ Iint < 0,66), V — past samarali (Iint < 0,33). 

Aprobatsiya Toshkent viloyatining 7 ta shahri va 15 ta tumani (jami 22 ta 
maʼmuriy birlik) boʻyicha 2020–2025-yillar panel maʼlumotlarida oʻtkazildi. 
Maʼlumotlar Milliy statistika qoʻmitasi, Iqtisodiyot va moliya vazirligi (budjet 
daromadlari) hamda Kambagʻallikni qisqartirish va bandlik vazirligidan (yangi 
ish oʻrinlari) olindi. Hisob-kitoblar Excel modelida, DEA va Malmquist tahlili esa 
Python dasturida bajarildi. 

 
TAHLIL VA NATIJALAR 
2025-yil kesimidagi yakuniy natijalar 3-jadval va 2-rasmda keltirilgan. 

Hududlar integral samaradorlik indeksi boʻyicha kamayish tartibida 
joylashtirilgan. 

3-jadval 

Toshkent viloyati shahar va tumanlarida investitsiyalar samaradorligi 
natijalari (2025-yil) 

Hudud 
Budjet 

qaytimi 
(BD/F) 

ICOR IPI DEA (CCR) I_int Oʻrin / 
klaster 

Bekobod t. 0,310 50 0,17 1,000 0,826 1 / A 

Boʻka t. 0,279 88 0,76 1,000 0,647 2 / B 

Bekobod sh. 0,025 60 0,53 1,000 0,570 3 / B 

Ohangaron sh. 0,011 78 0,57 1,000 0,554 4 / B 

Toshkent t. 0,043 72 0,48 0,994 0,520 5 / B 

Parkent t. 0,107 174 0,41 1,000 0,504 6 / B 

Chinoz t. 0,122 85 0,66 0,925 0,498 7 / B 

Qibray t. 0,010 87 0,51 1,000 0,486 8 / B 

Oʻrtachirchiq t. 0,036 54 0,68 0,864 0,468 9 / B 

Quyichirchiq t. 0,035 92 0,61 0,916 0,447 10 / B 

Yangiyoʻl sh. 0,083 325 0,73 1,000 0,446 11 / B 

Nurafshon sh. 0,051 −570* 1,15 1,000 0,438 12 / B 

Pskent t. 0,021 122 1,19 0,980 0,431 13 / B 

Ohangaron t. 0,013 223 1,47 1,000 0,409 14 / B 

Oqqoʻrgʻon t. 0,127 484 0,61 0,969 0,396 15 / B 

Angren sh. 0,011 98 0,65 0,776 0,338 16 / B 

Chirchiq sh. 0,017 478 1,07 1,000 0,324 17 / V 

Yangiyoʻl t. 0,037 84 0,88 0,733 0,310 18 / V 

Olmaliq sh. 0,003 −541* 3,59 1,000 0,291 19 / V 

Boʻstonliq t. 0,025 421 1,40 0,831 0,229 20 / V 

Zangiota t. 0,025 376 1,38 0,818 0,224 21 / V 

Yuqorichirchiq t. 0,025 608 2,49 0,888 0,193 22 / V 
 

Izoh: * manfiy ICOR 2025-yilda budjet daromadi kamaygani (ΔBD < 0) natijasida yuzaga kelgan.  
Manba: muallif hisob-kitoblari. 
 

Yuqori samarali (A) klasterga 1 ta hudud (Bekobod tumani), oʻrta samarali 
(B) klasterga 15 ta, past samarali (V) klasterga 6 ta hudud kirdi. Investitsiya hajmi 
va IPI indeksi eng past boʻlgan Bekobod tumani (IPI = 0,17) budjet qaytimi (0,310) 
va eng past musbat ICOR (50) hisobiga birinchi oʻrinni egalladi (Iint = 0,826). 
Aksincha, IPI indeksi eng yuqori boʻlgan Olmaliq shahri (IPI = 3,59) 19-oʻrinda (Iint 
= 0,291), Yuqorichirchiq tumani (IPI = 2,49) esa oxirgi 22-oʻrinda (Iint = 0,193) 
boʻldi. 

Manba: muallif hisob-kitoblari. 

 

2-rasm. Toshkent viloyati shahar va tumanlarining integral samaradorlik 
indeksi boʻyicha reytingi (2025-yil) 

 

 
 

Manba: muallif hisob-kitoblari. 
 

3-rasm. IPI indeksi va integral samaradorlik indeksi  
oʻrtasidagi bogʻliqlik (2025-yil) 

 

IPI va integral indeks oʻrtasidagi Spearman rang korrelyatsiyasi −0,775 ni 
tashkil etdi (p < 0,001) (3-rasm). Bu H3 gipotezani tasdiqlaydi: investitsiyalarni 
koʻp jalb qilgan hududlar samaradorlik boʻyicha yetakchi boʻlishi shart emas. 

Aksincha, IPI “yetakchi” sifatida koʻrsatadigan Olmaliq shahri, Yuqorichirchiq, 
Boʻstonliq va Zangiota tumanlari hamda Chirchiq shahri integral yondashuvda 
katta zahiralarga ega, eʼtibor talab qiluvchi guruh sifatida namoyon boʻladi. 

Nisbiy texnik va miqyos samaradorligi. 2025-yilda 22 ta hududdan 11 tasi 
DEA samarador chegarasida joylashdi (CCR = 1,000), viloyat boʻyicha oʻrtacha 
texnik samaradorlik 0,941 ni tashkil etdi. Eng past samaradorlik Yangiyoʻl tumani 
(0,733), Angren shahri (0,776) va Zangiota tumanida (0,818) kuzatildi (4-jadval). 
Angren shahri va Boʻstonliq tumani sof texnik jihatdan samarali (BCC = 1,000), 
biroq ularning samarasizlik manbai nooptimal faoliyat miqyosidir (SE = 0,776 va 
0,831). Olmaliq shahri DEA boʻyicha chegarada turadi, chunki model uning yirik 
sanoat mahsulotini natija sifatida hisobga oladi. Biroq budjet qaytimi va ICOR 
boʻyicha past koʻrsatkichlari tufayli u integral reytingda quyi oʻrinda qoladi. Bu 
turli usullar samaradorlikning turli qirralarini qamrab olishini koʻrsatadi. 

4-jadval 
DEA samarador chegarasidan chetdagi hududlar (2025-yil) 
Hudud CCR (umumiy) BCC (sof texnik) SE (miqyos) 

Yangiyoʻl t. 0,733 0,870 0,843 
Angren sh. 0,776 1,000 0,776 
Zangiota t. 0,818 0,848 0,964 
Boʻstonliq t. 0,831 1,000 0,831 
Oʻrtachirchiq t. 0,864 0,879 0,983 
Yuqorichirchiq t. 0,888 0,897 0,991 
Quyichirchiq t. 0,916 0,918 0,998 
Chinoz t. 0,925 0,926 0,999 
Oqqoʻrgʻon t. 0,969 1,000 0,969 
Pskent t. 0,980 0,996 0,984 
Toshkent t. 0,994 1,000 0,994 

 

Izoh: CCR = 1,000 boʻlgan 11 ta hudud jadvalga kiritilmagan; SE < 1 nooptimal miqyosdan dalolat beradi.  
Manba: muallif hisob-kitoblari (Python). 

 
Unumdorlik dinamikasi. Doimiy (2020-yil) narxlarda hisoblangan 

Malmquist indeksining 2020–2025-yillar uchun geometrik oʻrtachasi 1,82 ni 
tashkil etdi. U texnik samaradorlik oʻzgarishi (EC = 1,03) va texnologik siljish (TC 
= 1,77) qismlariga ajraldi. Real unumdorlik oʻsishi 22 ta hududdan 19 tasida qayd 
etildi. Bu H4 gipotezani tasdiqlaydi: unumdorlik oʻsishi asosan texnologik siljish, 
yaʼni samarador chegaraning kengayishi hisobiga shakllangan, hududlarning 
chegaraga yaqinlashishi esa sezilarsiz boʻlgan. Doimiy narxlarda 6 ta hududda 
(Nurafshon, Olmaliq, Chirchiq va Yangiyoʻl shaharlari, Oqqoʻrgʻon va Parkent 
tumanlari) budjet daromadlarining real oʻsishi manϐiy boʻldi. Ularning bir qismi 
eng katta investitsiya hajmiga ega hududlardir (masalan, Olmaliq shahri). 

Natijalarning barqarorligi. Bir yil kesimidagi DEA ballari va nisbiy 
koʻrsatkichlar (budjet qaytimi, IPI) barcha hududlar uchun bir xil narx darajasida 
hisoblangani sababli deflyatsiyaga bogʻliq emas. Shuning uchun 3-jadvaldagi 

reyting deflyatsiyadan keyin ham oʻzgarmaydi. Real hisobda faqat dinamik 
koʻrsatkichlar (ICOR, kapital qaytimi, Malmquist) oʻzgaradi. 

Shu bilan birga, uslubiyotning quyidagi cheklovlarini qayd etish lozim. 
Birinchidan, budjet daromadlari soliq siyosati va transfertlar taʼsiriga uchraydi. 
Shu sababli mahalliy budjetning oʻz daromadlaridan foydalanish va natijalarni 
sanoat va xizmatlar hajmi bilan solishtirish (triangulyatsiya) tavsiya etiladi. 
Ikkinchidan, 22 ta birlikdan 11 tasi samarador chegarada boʻlgani DEA ning 
farqlash qobiliyati cheklanganini koʻrsatadi. Samarador hududlarni oʻzaro 
tartiblash uchun super-samaradorlik modeli [26] qoʻllanilishi mumkin. 
Uchinchidan, integral indeks tarkibidagi ayrim koʻrsatkichlarda investitsiyalar 
maxrajda turadi (kapital qaytimi, ish oʻrni yaratish samaradorligi). Bu ham IPI 
bilan teskari bogʻliqlikni qisman kuchaytiradi, shuning uchun vaznlarni 
oʻzgartirib sezgirlik tahlili oʻtkazish zarur. Toʻrtinchidan, investitsiyalar va oʻsish 
oʻrtasidagi ikki tomonlama bogʻliqlik tufayli regressiya baholari endogenlikka 
moyil. Buni lagli oʻzgaruvchilar va tizimli GMM yordamida yumshatish mumkin. 

 
XULOSA VA TAKLIFLAR 
Birinchidan, amaldagi milliy amaliyotda qoʻllaniladigan IPI indeksi 

investitsiyalarning faqat miqdoriy jihatini aks ettiradi va sarflangan kapital 
evaziga olingan natijani oʻlchamaydi. Toshkent viloyati misolida u integral 
samaradorlik bilan kuchli teskari bogʻlanishga ega boʻldi (ρ = −0,775). Demak, IPI 
yakka oʻzi hududlar samaradorligini baholash uchun yetarli emas. 

Ikkinchidan, taklif etilgan uslubiyot xususiy koʻrsatkichlar, ekonometrik 
modellar, DEA, Malmquist indeksi va integral indeksni yagona tizimga 
birlashtiradi. U investitsiyalar samaradorligini miqdoriy, sifatiy va dinamik 
jihatdan baholash imkonini beradi. Tuman darajasida YaHM mavjud emasligi 
natija koʻrsatkichi sifatida budjet daromadlarini qoʻllash orqali hal etiladi. 

Uchinchidan, aprobatsiya natijalariga koʻra, yuqori investitsiya hajmi va past 
integral samaradorlikka ega hududlar (Olmaliq va Chirchiq shaharlari, 
Yuqorichirchiq, Boʻstonliq va Zangiota tumanlari) investitsiyalarni boshqarish va 
ularning budjet-moliyaviy qaytimini oshirish boʻyicha eng katta zahiralarga ega. 
Angren shahri va Boʻstonliq tumanida esa samarasizlik manbai faoliyat 
miqyosidir. 

Amaliyot uchun quyidagilar taklif etiladi: IPI indeksini integral samaradorlik 
indeksi bilan birgalikda eʼlon qilish; hududiy investitsiya dasturlarini 
shakllantirishda V klasterdagi hududlar uchun loyihalarning budjet va bandlik 
samarasini oldindan baholashni majburiy qilish; tuman va shahar kesimida 
mahalliy budjetning oʻz daromadlari, yangi ish oʻrinlari va asosiy fondlar boʻyicha 
panel maʼlumotlarni muntazam shakllantirish; uslubiyotni boshqa viloyatlar va 
respublika miqyosiga kengaytirish. 

